
O’ZBEKISTONDA AVTOMOBIL SANOATINI RIVOJI

Chirchiq OTQMBYU
JM va AT kafedrasi 
o‘qituvchisi Samiev G.S. 
“Men ishonamanki, yurtimizning XXI asrda jahon iqtisodiyoti, madaniyati va siyosatida munosib o’rin egallshi uchun tarixiy imkoniyati mavjud. Biz o’zimiz uchun va asosan, farzandlarimiz hamda nabiralarimiz uchun halqaro hamkorlik imkoniyatini yaratmoqdamiz. O’zbekistonni chuqur bilishni chin dildan xoxlovchi barchaga yordam berishni istaymiz”,- I.A.Karimov.

O’zbekiston Respublikasi – dunyoning 200 dan ortiq mamlakati va hududi orasida nihoyatda muhim o’rin egallagan tabiiy resurs va ishlab chiqarish potensialining ko’pgina ko’rsatkichlari bo’yicha jahon iqtisodiyotidan joy egallagan yorqin mamlakat.

Hududi jihatidan 55 va aholi soni jihatidan 39-o’rinni egallagan holda O’zbekiston:

kumush, volfram va fosforit, kaliy tuzi, nodir metal hamda qimmatbaho minerallar bilan ta’minlanganlik bo’yicha dunyoning etakchi davlatlari qatoriga kiradi, xususan, dunyo miqyosida oltin zahirasi bo’yicha -4, uran -7, molibden -8, mis -10, tabiiy gaz -14 o’rinda;

sun’iy sug’oriladigan yer maydoni bo’yicha 11-o’rinda;

kadmiy qazib olish bo’yicha 3, uran – 6, oltin va tabiiy gaz – 8 o’rinda, shuningdek, molibden, dala shpati va boshqa bir qator sanoat hom ash’yolari bo’yicha sayyoramizning 15 ta yirik davlati qatoriga kiradi;

ishlab chiqarish bo’yicha qorako’l – 2, paxta – 5, ipak hom ash’yosi – 
6 o’rinda;

oltingugrt kislotasi, azot o’g’iti, paraffin va mineral moy, paxtadan yigirilgan ip va gazmol, tomat pastasi, quritilgan meva ishlab chiqarish, poliz ekinlari va uzum yig’ish, junni qayta ishlash, temir yo’l transportida yuk tashish bo’yicha dunyoning yetakchi o’ntaligidan ikkinchi o’rinni egallaydi;

dunyoda eksport bo’yicha paxta tolasi – 2, uran – 3 o’rin.

O’zbekiston mustaqillikka erishgan yillaridan boshlab o'zining “O’zbek modeli” deb nom olgan taraqqiyot dasturini ishlab chiqdi. Yangi mustaqil jamiyat qurishning dastlabki 1991-1994 yillarida iqtisodiy mushkulliklarga, siyosiy tazyiqlarga, iqtisodiy bog’liqlikka barham berish, kelajagi buyuk mamlakat qurishning asosiy ma’no-mohiyati bo’lmish, quyidagi 5 tamoilini belgilab oldi:

Iqtisodiyotning mafkuradan to’la holi bo’lishi;
Davlatning bosh islohatchi ekani,

Qonun ustivorligi;
Kuchli ijtimoiy siyosat yuritish;
Islohatlarni bosqichma-bosqich, izchil amalga oshirishdan iborat bo’lgan.

1-rasm YIM o’sish suratlarining o’zgarishi (oldingi yilga nisbattan % da)

Bugungi kunda taraqqiyotning «O’zbek modeli» sifatida tan olingan mashhur besh tamoyilga asoslangan bu islohatlar, bizning o’z oldimizga qo’ygan ezgu maqsadlar sari, ilgarilab borishda bugungi kunda ham hal qiluvchi dasturi amal bo’lib kelayotganini birgina yalpi ichki mahsulot (YIM) ko’rsatkichlarini ozgarishi bilan baholash mumkin (1- rasm).

O’zbekiston respublikasi mustaqilligining ilk davrlarida mamlakatimizda barqaror va samarali iqtisodiyotni shakllantirish maqsadida exsportbop mahsulotlarni ishlab chiqarish munosabatlarini rivojlantirish, qisqa vaqt ichida iqtisodiyotda chuqur tarkibiy o’zgarishlarni amalga oshirish, aholi daromadlarining o’sishini ta’minlash, samarali tashqi savdo hamda investisiya jarayonlarini kuchaytirish, qishloq ho’jaligini isloh qilish, kichik biznes va hususiy tadbirkorlik sohasini barqaror rivojlantirish, bank moliya tizimi faoliyatini mustahkamlash 1994 yildan buyon YIM korsatkichlarini barqaror suratini taminlab kelmoqda. YIM ko’rsatkichlarini oshirishda boshqa yunalishlar bilan bir qatorda avtomobil sanoatida yolga qo’yilgan zavod – fabrikalar, qoshma korhonalar, tabiiy boyliklarni qazib olish konlari, transport komunikasiyalari, ishlab chiqarish korxonalari O’zbekistonni rivojlanish istiqboliga katta ulushini qo’shib kelmoqda.

Ishlab chiqarish infratuzilmasi tarkibida avtomobil yo’llari tarmog’i ham muhim ahamiyat kasb etadi. Bugungi kunda mazkur tarmoqning umumiy uzunligi 183.6 ming kilometrni tashkil etib, shundan 23.2 % umumiy foydalanishdagi avtomobil yo’llarini, 36.6% xo’jaliklararo qishloq yo’llarini 33.6% qishloq va shaxar ko’chalarini, 3% korxonalarga qarashli yo’llarni, 3,6% turli idoralarga qarashli yo’llarni tashkil etadi.

Navoiy aeroporti bazasida erkin industria-iqtisodiy zonani tashkil etish, shuningdek, Navoi shahrida yangi barpo etilgan aerodromni halqaro operator – Koreyaning “Korean Eyr” kompaniyasi boshqaruviga berish to’g’risidagi qarorning qabul qilinishi tufayli oldimizga katta istiqbollar ochiladi. Halqaro intermodal logistika markazining tashkil etilishi undan nafaqat Janubiy-Sharqiy Osiyoni Evropa bilan bog’laydigan qit’alararo transport exspedisiya uzeli sifatida foydalanish imkonini beradi. Ayni paytda u Navoiy viloyati va qo’shni hududlarda yangi, yuksak texnologiyalarga asoslangan ishlab chiqarish korxonalarini tashkil etish uchun zarur sharoitlar yaratadi.

2008 yildan oldin boshlanib hozirgi kunga qadar o’zining kuchli ta’sirini taraqqiyotga salbiy zarba berayotgan jahon moliyaviy va iqtisodiy inqirozi Prezidentimizning “Jahon moliyaviy-iqtisodiy inqirozi, O’zbekiston sharoitida uni bartaraf etishning yo’llari va choralari” asarlarida keng va ildizlari asosli tahlil qilib berilgan. Bu tahliliy asar asosida “2009-2014 yillarda jahon iqtisodiy inqirozi oqibatlarining oldini olish va bartaraf qilish bo’yicha inqirozga qarshi” dastur ishlab chiqilgan. 

«2009-2014 yillargamo’ljallangan bizningmoliyaviy-iqtisodiy, byudjet, bank-kredit tizimimizni barqaror hamda betinim ishlashini ta’minlaydigan, korxonalar, iqtisodiy sohalar va mamlakat aholisini ijtimoiy qo’llab-quvvatlashga yo’naltirilgan, inqiroz ta’sirini yumshatish va yo’qotish uchun inqirozga qarshi ko’rilgan choralar majmuasini hukumat tomonidan o’z vaqtida va chuqur mulohazali ishlab chiqilganligi muhim ahamiyat kasb etadi», - I.A.Karimov.
Avtomobilsozlik sanoatiga jahon moliyaviy va iqtisodiy inqirozi ta’siri tufayli jahon bozorida avtomobillarni sotish 49% ga pasaygan paytda mamlakatimiz avtomobil sanoati jadal rivojlanib bormoqda (2-rasm).

2-rasm Avtotransport vositalarin iishlab chiqarishning oldingi yilga nisbatan dinamikasining 2002-2008 yillarda o’zgarishi
2009-2014 yillarda ishlab chiqarishni modernizasiyalash, texnik va texnologik qayta jihozlashning muhim loyihalarini joriy etish dasturi to’g’risida O’zbekiston Respublikasi Prezidentining 12 mart 2009 yildagi № PQ-1072 farmoyishiga asosan, Ishlab chiqarishni modernizasiyalash, texnik va texnologik qayta jihozlash bo’yicha investision loyihalarni joriy etishni tezlashtirish, shu asosda xom ashyo resurslarini qayta ishlash bo’yicha zamonaviy texnologiyalarni joriy etish va yuqori sifatli maxsulotlarni ichki va tashqi bozorida ishlab chiqarishni raqobatbardosh, xaridorgir etib o’zlashtirish, iqtisodiyot strukturasini keyinchalik diversifikasiya etish, uning barqaror va dinamik rivojlanishi, exsport potensialini kengaytirish maqsadida qator loyihalar rejalashtirilgan va mablag’lashtirilgan.

Hozirda “O’zavtosanoat” da 3 ta avtotransport vositalarini ishlab chiqaruvchi qoshma korxona (“GM Uzbekistan”, “GM Samavto”, “MAN Avto Uzbekistan”,), butlovchi qismlarni ishlab chiqaruvchi 10 qo’shma korxona, 3 ta o’zbek korxonalari va 160 ta o’zga sohalarining korxonalari, 3 ta ta’lim muassasalari (Italiya Turin Politexnika universtiteti filiali, Samarqand kasb hunar kolleji, Andijon kasb hunar kolleji) faoliyat ko’rsatib kelmoqda.

Jahon bozorida barqaror o‘rin egallab kelayotgan avtomobil ishlab chiqaruvchi Germaniyaning mashhur MAN konsernining «MAN Nutzfahrzeuge AG» kompaniyasi «O‘zavtosanoat» bilan hamkorlikda «MAN Auto – Uzbekistan» dastlabki ishlab chiqarish quvvati yiliga 2000 dan ortiq avtomobil yig’uvchi qo‘shma korxonasini tashkil qildilar. 2009-yilning sentyabr oyidan Samarqand shahrida Evro 3, Evro 4 talablariga mos MAN yuk avtomobillari ishlab chiqarilmoqda.
Bundan tashqari 2010 yilning 10 may kuni Toshkentda «O’zavtosanoat» hamda Germaniyaning jahonga mashxur avtomobil konserni «Daymler AG» bilan 2010 yil sentyabr oyidan boshlab Mercedes Benz avtobuslarni ishlab chiqarish bo’yicha kelishuv imzolandi. Tashkil qilinayotgan zavod yiliga kamida keyinchalik kengaytirish imkoniyati bilan 600 ta Evro 3 talabiga mos avtobuslarni ishlab chiqarish quvatiga mo’ljallanmoqda.  

Avtomobil sanoatini rivojlantirish maqsadida quyidagi tadbirlar amalga oshirilmoqda:

- Avtomobil kuch uzatmasini ishlab chiqarishni tashkillashtirish (motor zavodi, QK “GM Paur Treyn O’zbekistan”);

- Neksiya sinfiga mansub yangi engil avtomobilni ishlab chiqarish;

-Namangan shahrida yoritgich moslamalari ishlab chiqarishga mo’ljallangan QK ”Uz Chasis” yaratish;

- “GM O’zbekiston” avtomobil zavodini yangi presslash sexi bilan jihozlash;

- Andijon shahrida so’ndirgichning korpusi va trubalar ishlab chiqaruvchi mo’ljallangan OAK ”Avtokomponent” yaratish;

- Nexia va Matiz avtomobillari uchun sovitgich-isitgich qurilmasi,radiator va boshqa qismlarini ishlab chiqarishni yo’lga qo’yish.
Modernizatsiyalash va qayta loyihalash bo'yicha: Yangi loyihalangan M-300 markali yengil avtomobil ishlab chiqarish; ”UzTongXong” korxonasida avtomobil o’rindiqlarini ishlab chiqarish; “Jizzax akkumulyator zavodida” yangi turdagi avtomobil akkumlyatorlarini ishlab chiqarishni modernizatsiya etish; ”Avtooyna” avtomobil salonini yangi qoplamar bilan germetiklash jihozlari va oynalarini ishlab chiqarish kabi tadbirlar amalga oshirilmoqda. 
Tarixi
1995-1996y Kichik va o`rta o`g`irlikdagi yuk ko` taruvchi avtobus va yuk mashinalari ishlab chiqarilishida “SamKochAvto” qo`shma korxonasi loyihasini yaratish ustida ish boshlandi. Samarqand shahrida “AvtoVAZagregat” asosida “SamKochAvto” o`zbek - turk qo`shma korxonasi tashkiloti to`g`risida O`zbekiston Respublikasi Vazirlar Mahkamasining 05.11.1996 yilgi № 381- sonli qarori qabul qilindi. Ta`sischilar shartnomasi imzolandi. Ta`sischilar etib: o`zbekiston tomonidan - “O`zavtosanoat” assotsiatsiyasi, turkiya tomonidan - Kochavtoinvest Limited, Koch Holding A.Sh., Ram Dish Tijaret A. Sh.
1997y “AvtoVAZagregat” Samarqand Zavodi asosida aprel oyida avtozavod qurilishi boshlandi. Qurilish ishlari “DAMA” turk qurilish montaj kompaniyasi tomonidan amalga oshirilgan.

1999y 19-mart 1999-yil tijorat faoliyati boshlangan. Yuk ko`taruvchanligi 1.5 dan 10 tonnagacha gacha bo`lgan 5 ta avtobus rusumi va 6 ta yuk tashish avtomobil rusumini o`zlashtirish rejalashtirilgan. Birinchi yildayoq avtobusning 2ta rusumi (M 23.9 va M 24.9) va yuk tashish avtomobillarining 3ta rusumi 
(35.9, 80.12, 65.9) o`zlashtirildi. [1]
2000y M 29.12 avtobus ishlab chiqarilishi o`zlashtirildi. Bundan tashqari shu paytgacha zavodda 30 dan ortiq maxsus kuzov ishlab chiqarilishi o`zlashtirildi.
2001y 120.14 yuk mashinasi va M 23.12 avtobusi ishlab chiqarilishi o`zlashtirildi.

2002y M 50.12 avtobusi ishlab chiqarilishi o`zlashtirildi. Dekabr oyida halqaro ISO 9001:2000 standarti bo`yicha Sifat Menejmenti Tizimi sertifikatlandi.
2006y AK “O`zavtosanoat” tomonidan aksiyalar turk hamkorlaridan sotib olindi va “SamAvto” MChJ 100% lik o`zbek kapitalli tashkilotga aylandi. Mulkchilik shakli o`zgarishi bilan “SamKochAvto” qo`shma korxonasi tashkiloti nomi “SamAvto” MChJga o`zgardi. Ta`sischilar tarkibiga “Asaka” banki kirdi.

2007y Yanvar oyidan boshlab “ISUZU” yapon kompaniyasi shassisi asosida N seriya mahsulotlari ishlab chiqarilishi boshlandi. Midibusning 2ta turi (NP 37 va NP 21) va yuk ko`taruvchanligi o`rta bo`lgan yuk tashish avtomobilining 3 turi (NQR 71 PL, NPR 66 LL, NPR 66 PL) ishlab chiqarilishi o`zlashtirildi. O`tkazilgan muzokaralar natijasida “Itochu” kompaniyasi (Yaponiya) “SamAvto” MChJ aksionerlari tarkibiga kirdi.

ISO 9001, ISO 14001, OHSAS 18001 standartlariga binoan menejment kiritilgan tizimini tatbiq etdi. 

2008y ISUZU korhonasining C va E seriyasi og`ir yuk mashinalari ishlab chiqarilishi o`zlashtirila boshlandi. Fevral oyidan boshlab korxonada og`ir yuk mashinalari S YZ 51 KLD o'zi ag'dargichlari va EXZ 51 KL o'zi tortuvchilari ishlab chiqarilishi boshlandi.

2010y “SamAvto” o`zining pastga egiluvchan LE 60 avtobus modelini takomillashtirmoqda. LE 60, sig`imi 65 kishini tashkil etuvchi, to`la massasi 
9,8 tonna, kneeling tizimi bilan jihozlangan, mashina to'xtash jarayonida qiyalatib beruvchi va nogironlar uchun apparel bilan ta'minlangan.

Zavodning maqsadi – buyurtmachi buyurtmasini to`la ta`minlash maqsadida dunyo standartlari talabiga javob beruvchi, zamonaviy tijorat transportlarini ishlab chiqarish.

Bizning maqsad - transport texnologiyalari sohasida erishgan oxirgi yutuq va inovatsiyalarni qo`llagan holda, har bir haridorga zamonaviy tijorat mahsulotini yetkazib berish va xizmat ko`rsatish. 

Mukammallik - zavod o`zining mijozlariga xususiy shaxslarga yirik tarmoqli kompaniyalar, o`rta va kichik biznes tashkilotlarlari, davlat tuzilmalariga keng assortimentda tijorat mahsulotlari va shu sohadagi xizmat turlari bila ta`minlaydi. Mijozlarning talabini to`la qondirish uchun O`zbekiston ichida va tashqarisida diler tarmoqlarini faol rivojlantirmoqdamiz. Bu bizning mijozlarga har doim va har yerda zamonaviy transport xizmat turlarini jahon standartlari miqiyosida olish imkonini beradi. Biznes rivojida hamkorlik va yordam beradi.

Hamkorlik va tadbirkorlikni rivojlantirish

Zavod har bir mijozga alohida yondashadi. Mijozlarga yuqori sifatli mahsulot yetkazib berish va servis ko'rsatishni kafolatlaydi. Biz hamkorlikka va bizning har bir partnyorlarimizga ochiq va holis yondashamiz.

Ijtimoiy javobgarlik

Zavodning maqsadi davlatning ijtimoiy-iqtisodiy rivojiga ko`maklashish.

Biz jamiyatning barqarorligi uchun hissa qo'shuvchi zavodmiz. Zavod ijtimoiy qiynalgan tashkilotlarga, tibbiyot muassasalariga, ta'lim va madaniyat markazlariga homiylik qiladi. [2]
QO‘LLANILGANAD ABIYOTLAR:

1. http://uzsamauto.com/
2. http\\www.//uz. gm.com/internet sayti
